
Mësimi 11  
Pashka Hebraike dhe Jezusi, Qengji ynë 
 

Qëllimi 
Studjoni Eksodi 12: Pashka Hebraike që ndodhi natën e murtajës së fundit. Shikoni se 

Perëndia ishte duke treguar Krishtin Qengjin e Pashkës sonë dhe se sot ne shpëtohemi 

përmes Jezusit.  

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive Pashka Hebraike – një për mësuesen 

● Aktivitetet Pashka Hebraike dhe Jezusi – një për nxënës  

● Fleta e Plotësimit Pashka Hebraike dhe Jezusi – një për nxënës 

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

 

Materiale Opsionale 
● Fletë e Madhe Prej Letre ose Kavalet OSE Tabelë e Bardhë ose Tabelë e Zezë 

● Marker që Mund të Fshihen të Tabelave të Bardha ose Shkumës – në varësi nga 

ajo që zgjidhni më lart 

● Këngët për Moisiun – nga mësimi 1 

● Top i Vogël – një për klasën 

● Snack: Bukë e bërë pa maja – një copë për nxënës (Mund t’i kërkoni personit që 

përgatit bukën për Darkën e Zotit që të sjellë disa copa shtesë ose shikoni recetën 

më poshtë dhe bëjeni atë.) 

● Kartopiceta  – një për nxënës për të vendosur snacks   

 

Këshilla për Mësuesen 

★ Shihni mësimin 1 për ide 

1) Hyrje në Mësim 

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën.  

 

Ngrini dorën nëse e mbani mend se çfarë studjuam javën e kaluar? Studjuam 

murtajën e fundit – vdekjen e birit të parëlindur të të gjithë atyre që nuk besuan tek 

Perëndia dhe që nuk bënë atë që Ai urdhëroi. Pamë se ata që besuan, nuk u dëmtuan 

nëse iu bindën Perëndisë. 

A duhet t’i bindemi Perëndisë? PO! Sepse Ai mund të na mbrojë, mund të na 

ndihmojë dhe e di se çfarë është më e mira për ne. 

 

Këtë javë do të studjojmë se gjatë murtajës së fundit, Perëndia u dha 

izraelitëve rregulla për Pashkën Hebraike – ngjarjen për të cilën izraelitët u 

përgatitën natën e murtajës së fundit për të mbrojtur familjet e tyre nga 

vdekja dhe se si kjo Pashkë Hebraike tregon Jezus Krishtin – Birin e Perëndisë! 

 

A ju pëlqen të festoni? Lejoni që nxënësit të përgjigjen. 

Perëndia dëshiron që të festojmë diçka të veçantë çdo të dielë. A e dini se 

çfarë është? Lejoni që nxënësit të përgjigjen. 

 

Darka e Zotit, në përkujtim të Jezusit dhe sakrificës së Tij për ne. Dhe në 

Dhjatën e Vjetër, Perëndia u kërkoi izraelitëve të kujtonin Perëndinë që i 

shpëtoi nga Egjipti dhe kaloi mbi ta kur erdhi ëngjëlli i vdekjes. Do të shikojmë 

se si këto të dyja janë të lidhura bashkë.   

 

Tani le të këndojmë një këngë për të filluar! Jepuni Këngët Për Moisiun, një për dy 

nxënës dhe një për veten tuaj. Zgjidhni Kënga e 10 Murtajave dhe nëse ka kohë Do 

Të Dëgjojmë e Do Të Bindemi nëse ende jeni duke pritur që të mbërrijnë nxënës.  

2) Koha e Mësimit – Pashka Hebraike           10-15 minuta  

 

Jepini një Bibël secilit nxënës që ka nevojë për një. 

Kini gati ndihmën vizive për t’jua treguar nxënësve. 

 

Kërkojuni nxënësve të marrin Biblat e tyre dhe të 

shkojnë tek Eksodi 12. Kërkoni që disa nga 

nxënësit të lexojnë me rradhë ose lexoni vetë 

Eksodi 12:1-8. Tregoni ndihmën vizive ndërsa 

lexoni. 

Falënderojini për leximin dhe për dëgjimin.  

 

Jepini një fletë të Aktivitetit të Pashkës Hebraike 

secilit nxënës bashkë me krejona. Thuajuni të 

ngjyrosin pjesën që jeni duke përshkruar. Për 

shembull – kur Perëndia përshkroi se si dera duhej 

të mbulohej me gjak – nxënësit të ngjyrosin atë dhe 

pastaj ndaloni së lexuari derisa të kenë përfunduar 

ngjyrosjen e derës – pastaj vazhdoni ngjarjen dhe 

të ngjyrosin pjesën tjetër që po lexoni derisa të 

lexohet e gjithë ngjarja dhe faqja e ngjyrosjes të 

jetë përfunduar. Pjesët për t’u lexuar: 

 

Eksodi 12:1-7 – Nxënësit të ngjyrosin derën dhe gjakun 

Eksodi 12:8-16 – Nxënësit të ngjyrosin ushqimin – bukën dhe qengjin. Pastaj lexoni  

Eksodi 12:21-30 për të përfunduar. Nuk do të ngjyrosin ndonjë gjë tjetër deri më vonë. 

 

Do t’a përfundojmë këtë fletë të aktivitetit brenda disa minutash pasi të 

mësojmë më shumë.  

 

Pyetje: 

Çfarë duhet të bënin izraelitët natën kur Perëndia kaloi mbi ta për të vrarë të 

parëlindurin? Të therrnin një qengj dhe të vendosnin gjakun e tij duke përdorur një 

tufëz hisopi në anët e dyerve të shtëpive të tyre dhe të rrinin brenda. Hisopi ishte një 

bimë barishtore e gjatë. Gjatë kësaj kohe, duhet të gatuanin qengjin dhe t’a hanin. Kur 

Perëndia “kaloi mbi” shtëpitë e tyre, Ai nuk do të hynte dhe nuk do të vriste të 

parëlindurit e tyre sepse do të shikonte gjakun e qengjit dhe do t’a dinte se ishin 

ndjekësit e Tij plot bindje. 

Çfarë bëri Perëndia në Egjipt atë natë? Vrau të gjithë bijtë e parëlindur. 

A dha Perëndia komanda specifike që të ndiqeshin për Pashkën Hebraike? Po. 

Përmendni disa nga urdhërimet për Pashkën Hebraike? Lejoni që nxënësit të 

përmendin disa. 

Po nëse disa nuk do të ndiqnin urdhërimet që dha Perëndia? Sipas Eksodit 

12:15, ata duhet të “këputeshin,” ose të hiqeshin nga populli i Izraelit. Ata nuk do të 

konsideroheshin më si izraelitë.  

A duhet të ndjekim Perëndinë sipas urdhërimeve të Tij sot? Po! 

Dhe ku shikojmë për t’i ditur këto urdhërime? Në Bibël! 

 

Le të studjoni të gjithë Biblën çdo ditë në mënyrë që të dini se çfarë kënaq 

Perëndinë dhe çfarë çon në një jetë të shenjtë falë Qengjit që u sakrifikua për 

ne – Jezus Krishtit. Perëndia ju do aq shumë sa që dërgoi Birin e Tij për të 

vdekur për ne. Çfarë Perëndi i dashur. Ai mbrojti dhe i deshi izraelitët dhe Ai 

ju do të gjithë juve gjithashtu.   

 

Çfarë mund të mësojmë nga kjo për ne sot? Duhet t’i bindemi Perëndisë, se Ai ka 

gjëra që dëshiron që të bëjmë dhe edhe pse mund të mos e kuptojmë gjithnjë se pse, 

duhet t’a bëjmë atë në mënyrë që ne dhe familja jonë të bekohemi dhe të mbrohemi. 

 

A ka ndonjë pyetje? Përgjigjuni atyre që mundeni, nëse keni nevojë për ndihmë, 

dërgoni një email tek Sundayschoolbiblelessonsforkids@protonmail.com dhe thuajini 

nxënësit se do t’i përgjigjeni pyetjes së tyre herën tjetër që do të takoheni. 

 

3) Fleta e Plotësimit të Pashkës Hebraike e Si Tregon Krishtin      10-15 minuta  

 

Jepini një fletë secilit nxënës dhe kërkojuni të marrin Biblat e 

tyre. Lexoni udhëzimet me zë të lartë dhe punoni si grup për të 

mësuar se si vargjet tek Eksodi lidhen me vdekjen e Jezusit – 

Qengji ynë dhe se si, falë Jezusit, shpëtohemi kur ndjekim Atë. 

 

Përgjigjet:   

 

Izraelit qengj  marrin  gjak  shtalkat 

arkitraun shtëpive Zoti  goditur gjakun 

hyjë  shtëpitë Pashkë kupën  bukën 

përkujtimin dorëzohet Krishti  argjendi ari 

gjaku      Qengjit 

mailto:Sundayschoolbiblelessonsforkids@protonmail.com

*Kontrolloni përgjigjet me nxënësit dhe lexoni vargun e plotësuar përpara se sa të 

vazhdoni pasi disa nxënës thjesht do të plotësojnë vendet boshe por nuk do t’a lexojnë 

vargun për të kuptuar se çfarë thotë. Shikoni nëse ka ndonjë pyetje. 

 

Çfarë ishte gjëja që duhet të sakrifikohej në Dhjatën e Vjetër gjatë Pashkës 

Hebraike? Një qengj. 

Çfarë u sakrifikua në Dhjatën e Re gjatë Pashkës Hebraike? Jezusi - Qengji. 

Si është qengji në Dhjatën e Vjetër dhe të Re njësoj – shikoni vargjet që sapo 

pamë për ndihmë nëse nevojitet? Idetë përfshijnë: I pafajshëm, duhej gjaku për të 

shpëtuar njerëzit, kërkonte bindje, nëse nuk bëtë ashtu siç tha Perëndia nuk do të 

shpëtoheshit. (Nëse nxënësit nuk thanë disa prej këtyre, përmendini që t’i dinë). 

Si janë qengjat në Dhjatën e Vjetër dhe të Re të ndryshëm – shikoni vargjet që 

sapo pamë për ndihmë nëse nevojitet? Idetë përfshijnë: Dhjata e Vjetër përdori një 

kafshë, tani na nevojitet gjaku i Jezusit – Birit të Perëndisë – i cili u quajt Qengji dhe Biri i 

Perëndisë. Qengji në Dhjatën e Vjetër ishte për të shpëtuar njerëzit nga humbja e birit të 

tyre të parëlindur, Qengji në Dhjatën e Vjetër Jezusi shpëton këdo që e ndjek Atë. Në 

Dhjatën e Vjetër qengji përgatitej nga prindërit për të gjithë familjen, në Dhjatën e Re 

secili person është përgjegjës për përgatitjen e shpëtimit të tyre, nuk mund të 

mbështeteni tek prindërit tuaj. Në Dhjatën e Vjetër, nevojitej një qengj për t’u therrur vit 

pas viti. Jezusi vdiq një herë për të gjithë, Ai nuk ka nevojë kurrë për t’u sakrifikuar vit 

pas viti dhe nuk kemi nevojë të ofrojmë më sakrifica të kafshëve pasi Ai tashmë ofroi 

sakrificën e përsosur.  

(Nëse nxënësit nuk thanë disa prej këtyre, përmendini që t’i dinë). 

Çfarë ishte gjëja më interesante rreth ngjarjes së sotme nga Bibla? Pse? 

Ndonjë pyetje? Përgjigjuni nga Bibla nëse mundeni ose dërgoni një email nëse keni 

nevojë për ndihmë të mëtejshme. 

 

4) Fleta e Aktivitetit e Pashkës Hebraike            10-15 minuta  

 

Duke parë fletën e aktivitetit që filluat më parë, 

nxënësit të ngjyrosin Jezusin duke u dhënë bukën 

dishepujve të Tij kur Ai, si izraelit, morri pjesë në 

Pashkën Hebraike. Jezusi në atë kohë themeloi një 

përkujtimore të re, jo për izraelitët që u larguan 

nga Egjipti, por për kristianët që do të besonin dhe 

do të kuptonin se Jezusi vdiq, u varros dhe u 

ringjall përsëri për të na shpëtuar nga mëkatet 

tona. 

Lexoni fjalët në secilën anë duke vënë re ngjashmëritë dhe dallimet nga fleta.  

 

Nxënësit të mbarojnë së ngjyrosuri tre imazhet që u kujtojnë se: Përëndia themeloi 

Pashkën Hebraike për hebrenjtë (izraelitët) por sot festojmë dhe përkujtojmë 

Jezusin kur marrim pjesë në Darkën e Zotit çdo të dielë ashtu siç Ai na tha të 

bëjmë. Jezusi është Qengji ynë i çmuar që vdiq për të na shpëtuar. Nuk kemi 

më nevojë për sakrifica të kafshëve sepse Jezusi është Qengji përfundimtar 

dhe i vetmi që na nevojitet sot. Le të falënderojmë Perëndinë dhe të 

përkujtojmë Jezusin për gjithshka që ka bërë dhe të jemi të gatshëm të 

marrim pjesë në Darkën e Zotit ashtu siç urdhëroi kur të jemi aq të rritur sa që 

të kuptojmë dhe t’ia përkushtojmë jetën tonë Krishtit përmes pendimit, 

rrëfimit dhe pagëzimit.  

 

5) Opsionale: Gara për të Zbukuruar Kornizat e Derës    5-10 minuta  

 

Përgatitja 

Mblidhni ose Fletë të Madhe dhe Kavalet ose Ngjitëse për t’a varur në mur me marker; 

OSE Tabelë të Zezë dhe Shkumës; OSE Tabelë të Bardhë dhe marker që mund të 

fshihen. Përdorni një orë dore, orë muri ose orë në telefon për të matur kohën e 

nxënësve. 

 

Aktiviteti 

Luani një lojë për të zbukuruar shpejt një kornizë të derës. Nxënësit të kenë rradhën e 

tyre duke ecur shpejt tek fleta ose tabela dhe të vizatojnë një pjesë të derës – anët, 

pjesën e sipërme, vetë derën, dikush të vizatojë gjakun në anët dhe pjesën e sipërme, 

dikush të vizatojë bimën e hisopit të përdorur për të vendosur gjakun në derë. U thoni 

nxënsve të vizatojnë një pjesë të derës të nevojshme për të qënë gati për Pashkën 

Hebraike ndërsa bëhen gati. Mund të shikojnë ndihmën vizive për një ide se si do të 

duket. Secili nxënës të ketë rradhën e tij dhe si klasë të përfundojnë përpara se sa të 

mbarojë koha. Vendoseni matësin e kohës për 5 minuta. Nëse u argëtuan dhe keni kohë, 

mund t’a bëni përsëri lojën.   

 

Kjo është për të na kujtuar se si izraelitët duhet t’i bënin gjërat shpejt sepse 

po vinte koha e eksodit/ikjes së tyre nga Egjipti. Perëndia u dha urdhërime të 

sakta se si të përgatiteshin për Pashkën Hebraike; në të njëjtën mënyrë 

Perëndia na jep urdhërime të sakta se si të marrim pjesë në Darkën e Zotit dhe 

kur. Nëse besojmë dhe e duam Perëndinë, do t’a ndjekim Atë ashtu siç na ka 

thënë të bëjmë. Le të mbajmë mend se Jezusi është Qengji ynë që shpëtoi ata 

që do t’a ndjekin Atë. Ai dha gjakun e Tij për ne në mënyrë që të mund të jemi 

me Perëndinë në Qiell një ditë. Nuk përgatisim një qengj çdo Pashkë, 

përkundrazi festojmë Jezusin Qengjin çdo të dielë kur marrim pjesë në Darkën 

e Zotit. Le të kalojmë jetët tona duke jetuar çdo ditë gati për t’i shërbyer 

Perëndisë. 

 

Nxënësit të pastrojnë përpara se sa të vazhdoni.  

 

6) Opsionale: Loja Kaloni Topin e Pashkës Hebraike     5-10 minuta  

 

Përgatitja 

Përpara orës mësimore, merrni topin, aq të vogël sa që mund 

të kalohet nga njëri nxënës tek tjetri. 

Loja 

Nxënësit të ulen në rreth. Kaloni topin nga njëri nxënës tek tjetri. Kur thoni “stop,” 

personi që mban topin duhet të përmendë një nga hapat e nevojshëm për të përgatitur 

Pashkën Hebraike të diskutuar në klasë. Tregojuni ndihmën vizive. Kjo do të ndihmojë 

nxënësit të mbajnë mend atë që kanë mësuar. 

 

Shembuj: Bukë pa maja, gatuani një qengj, sakrifikoni qengjin, merrni gjakun dhe 

vendoseni tek korniza e derës, përdorni hisop, hani shpejt, kini shkopin në duart e tyre, 

lidhni rripin dhe vishni sandalet, etj. 

 

7) Këngë Opsionale               5 minuta 

 

Zgjidhni nga fleta e këngëve ose mund të këndoni librat e Dhjatës së Vjetër gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

 

8) Snack Opsional – Bukë Pa Maja            5 minuta  

 

Përgatitja 

Përpara orës mësimore bëni ose gjeni bukë të bërë pa maja. Sigurohuni se ka për secilin 

nxënës. Kini kartopiceta. (Personi që bën bukën për Darkën e Zotit mund të sjellë ca ose 

shikoni recetën nëse nevojitet. 

Buka e Darkës së Zotit 

 

Miell 2 filxhanë 

Kripë 1/2 lugë kafeje 

Vaj 3/8 filxhan 

Ujë 1/2 filxhan 

 

Përzieni tre elementët përbërës të parë bashkë derisa të mund të thërrmohet. Përzieni 

ngadalë në ujë aq sa për t’a njomur. Rrotulloni ndërmjet dy copave të letrës prej dylli ose 

alumini. Bëni prerje të lehta në brumë. Piqeni në furrë në letrën prej dylli ose alumini. 

Piqeni për 10 minuta në 375 gradë. 

 

*Kontrolloni për alergji. 

 

Snack 

Jepini snack secilit nxënës. Thuajuni:  

Sot studjuam Pashkën Hebraike. Izraelitëve iu tha të bënin bukë pa maja si 

pjesë e përgatitjes për Pashkën e tyre. Kjo ndodhi në të njëjtën natë që 

ndodhi murtaja e fundit. Ata ishin duke u përgatitur që Perëndia të kalonte 

mbi ta dhe të mos i dëmtonte, ata po përgatiteshin të iknin nga Egjipti! Do të 

hamë bukë pa maja ashtu si izraelitët. Por sot nuk përkujtojmë Pashkën 

Hebraike; si kristianë festojmë vdekjen, varrosjen dhe ringjalljen e Jezusit – 

Qengjit të Pashkëve tona. Jepuni një kartopicetë që fëmijët të pastrojnë duart. 

Diskutoni pyetjet ndërsa hanë! 

 

A mund të përmendni disa nga rregullat e Pashkës Hebraike? Cilat janë? 

Lejoni që nxënësit të përgjigjen. 

Cila ishte pjesa juaj e preferuar e ngjarjes sot? 

Ndonjë pyetje rreth asaj që mësuam sot? Lejoni që nxënësit të përgjigjen. 

 

9) Lutja e Mbylljes       

 

**Përpara lutjes, sigurohuni se gjithshka është pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Ju falënderojmë që Ju, Fryma e Shenjtë dhe Jezusi kishit një 

plan që nga fillimi për të na shpëtuar nga mëkatet tona. Ju falënderojmë që 

na shpëtuat ashtu siç shpëtuat izraelitët. Le të mbajmë mend Jezusin dhe 

sakrificën e Tij dhe le të jemi plot gëzim duke e ditur se Ai është Qengji që na 

shpëtoi.  

 

Lutemi pёr ata qё nuk mundёn tё vinin nё adhurim sot pёr shkak tё 

sёmundjes ose dobёsisё, ndihmojini tё pёrmirёsohen nё mёnyrё qё tё mund 

tё kthehen shpejt tek ne. 

 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

 

10) Gjëra për të Kujtuar  

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 

 


